
Հայաստանի Հանրապետություն 
Սոցիալական Պաշտպանության Վարչարարության Երկորդ Ծրագիր
Վարկ No: 5398-AM

ԽՈՐՀՐԴԱՏՎԱԿԱՆ ԾԱՌԱՅՈՒԹՅԱՆ ԱՆՎԱՆՈՒՄԸ`   Ծրագրի ինժեների

Հղում No. (համաձայն Գնումների Պլանի): SPAP II-C-3-5-7-g 

ՀՀ աշխատանքի և սոցիալական հարցերի նախարարությունը հայտնում է, որ Համաշխարհային բանկի «Սոցիալական պաշտպանվածության վարչարարության երկորդ ծրագիր» վարկային ծրագրի շրջանակում «Ծրագրի ինժեներ»-ի հանձնարարականի իրականացման համար խորհրդատու ընտրելու նպատակով հայտարարվում է անհատ խորհրդատուի ընտրության մրցույթ: 

Հանձնարարականի նպատակն է խորհրդատու ինժեներների ընտրության միջոցով կազմակերպել, համակարգել և վերահսկել Ծրագրով նախատեսված շինարարական աշխատանքների ողջ գործընթացը, ապահովելով դրանց ժամանակին, որակով և արդյունավետ իրականացումը: 
Ծառայությունները նախատեսվում է իրականացնել մեկ տարվա ընթացքում` երկարացման հնարավորությամբ:

Աշխատանքների շրջանակը

Խորհրդատուն պետք է.
· շինարարական աշխատանքներին առնչվող  հարցերում ապահովի փոխգործակցություն Պատվիրատուի, ԾՀԳ-ի, խորհրդատուու կապալառու կազմակերպությունների միջև,
· անհրաժեշտ աջակցություն ցուցաբերի Ծրագրի շրջանակներում նախատեսված շինարարական օբյեկտների տարածքների որոշման և տրամադրման գործում,
· աջակցի շինարարությունների հեղինակային և տեխնիկական հսկողության ծառայությունների մատուցմանը, 
· աջակցի բուն շինարարական աշխատանքների հսկողության և մրցույթների տեխնիկական հանձնարարկանների մշակման աշխատանքներին,
· տրամադրի աջակցություն` համապատասխան գնումների կազմակերպման և աշխատանքների հետ կապված գնառաջարկների ու հսկիչ ծառայությունների գնահատման գործում,
· մասնակցի շինարարական օբյեկտների նախնական, միջանկյալ և հետվերանորոգման ուսումնասիրություններին,
· հետևի նախագծանախահաշվային ծառայությունների մատուցման աշխատանքներին, որպեսզի դրանք իրականացվեն Պատվիրատուի կողմից ներկայացված պահանջներին ու մոդելներին համապատասխան,
· տրամադրի եզրակացություններ նախագծանախահաշվային փաստաթղթերի, հեղինակային և տեխնիկական հսկողության մատուցված ծառայությունների, ինչպես նաև շինարարական կատարողականների և ծագած խնդիրների վերաբերյալ,
· հետևի շինարարական գործընթացների օրինականությանը, սահմանված նորմերի և ընթացակարգերի համապատասխանությանը, ըստ անհրաժեշտության ներկայացնելով հատուկ կարծիք,
· մասնակցի շինարարությանը վերաբերող գործընթացների կառավարմանը,
· իրականացնի հանձնարարված շինարարական աշխատանքներին առնչվող խորհրդատուների և կապալառուների գործունեության վերահսկումը,
· իր առջև դրված գործառույթների շրջանակներում գնահատի խնդիրները, առաջարկություններ նախապատրաստի դրանց արդյունավետ լուծումների վերաբերյալ,
· ապահովի Ծրագրով նախատեսված շինարարական աշխատանքների ժամանակին և արդյունավետ իրականացումը,
· ապահովի Ծրագրով նախատեսված շինարարական աշխատանքների ընդունման գործընթացների իրականացումը,
· գնահատի հնարավոր շինարարական խնդիրների առաջացման կանխարգելման ծրագրերը և պլանները
· առաջարկի արդյունավետության բարձրացման նպատակով բարելավումներն ու փոփոխությունները 
Խորհրդատուն պետք է բավարարի հետևյալ որակավորման չափանիշներին և պետք է ունենա` 
· Բարձրագույն կրթություն շինարար-ճարտարագիտության կամ ճարտարապետության կամ այլ հարակից ոլորտներում 
· շինարարական աշխատանքների և դրանց մասնագիտական փորձաքննություն իրականացնելու փորձ, 
· շինարարական աշխատանքների կազմակերպման և դրանց վերահսկողության առնվազը հինգ տարվա փորձ,
· շինարարական աշխատանքներին առնչվող ՀՀ իրավական դաշտի իմացություն,
· համակարգչային տեխնիկայով աշխատելու բավարար հմտություններ (autoCAD, archiCAD),

Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011թ-ի հունվար, խմբագրված՝ հուլիս 2014 թ-ի («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:

Խորհրդատվական ընկերության ընտրությունը կիրականացվի «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում (2011թ-ի հունվար, խմբագրված՝ հուլիս 2014թ-ի («Խորհրդատուի ուղեցույց») սահմանված «Խորհրդատուների որակավորում ընտրության» մեթոդի ընթացակարգերի համաձայն:  
Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը։
Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով՝ infospap@mlsa.am էլ-հասցեով մինչև 2020թ. Հուլիսի 20-ը, ժ. 18:00 (տեղական ժամանակով):


Պրն  Վահագն Ստեփանյան
ՀՀ աշխատանքի և սոցիալական նախարարության
Սոցիալական պաշտպանության վարչարարության 
երկրորդ ծրագրի համակարգող

